
ҚР ІІМ Шырақбек Қабылбаев атындағы Қостанай академиясының 

өзара сабаққа қатысуды жүзеге асыру бойынша 

ӘДІСТЕМЕЛІК НҰСҚАУЛЫҚТАР 

 

1. Жалпы ережелер 

 

1. ҚР ІІМ Шырақбек Қабылбаев атындағы Қостанай академиясында 

(әрі қарай - Академия) өзара сабаққа бару баруды жүзеге асырудың аталған 

тәртібі нақты мақсаттар мен міндеттерді көрсетеді, оқу сабақтарын бақылау 

мен қатысудың тәртібімен реттеледі. 

2. Оқу сабақтарына өзара қатысу (бұдан әрі – өзара қатысу) оқу 

үдерісінің сапасын және оқытушы кадрлардың біліктілігін арттыру 

нысандарының бірі болып табылады. Өзара сабаққа қатысу жүйелі, 

объективті, тиімді және оқу процесінің барлық аспектілерін қамтуы керек. Ол 

оқу-әдістемелік жұмыстағы оң тәжірибе мен кемшіліктерді анықтап, 

кафедраларға, оқытушыларға практикалық көмек көрсетумен, оқу үдерісінің 

сапасын арттыруды қамтамасыз етумен ұштастырылуы керек. 

3. Өзара сабаққа қатысудың мақсаты – аудиториялық сабақтың сапасын 

талдау; оқу үдерісін түзету, оны ұйымдастыру мен өткізудегі кемшіліктерді 

жою; жетекші оқытушылардың сабақ өткізу тәжірибесін беру; тиімді білім 

беру технологияларын зерделеу, жалпылау және тәжірибеге енгізу, 

оқытушылардың кәсіби шеберлігін арттыруға көмектесу. 

4. Оқу сабақтарына өзара қатысуды ұйымдастыруды және бақылауды 

қамтамасыз ететін негізгі бөлімдер: 

1) факультет; 

2) оқу-әдістемелік орталығы; 

3) кафедра. 

 

2. Өзара сабаққа қатысуды ұйымдастырудың тәртібі 

 

5. Өзара сабаққа қатысу семестрге жасалған кестелер негізінде жүзеге 

асырылады.  

Өзара сабаққа қатысу кестесін кафедра бастығы жасайды, семестрдің 

басынан Академия бастығының орынбасарымен бекітіледі және оқу-

әдістемелік орталығына беріледі. 

Кафедра отырысында кестелер оқытушылар назарына жеткізіледі. 

6. Өзара сабаққа қатысудың жиілігі Академиядағы оқыту 

тәжірибесімен анықталады: 

1) Академияда 4 жылға дейін педагогикалық өтілі бар оқытушы оқу 

жылында кемінде 5 сабаққа қатысуға міндетті; 

2) Академияда 4 жылдан 7 жылға дейін педагогикалық өтілі бар 

оқытушы оқу жылында кемінде 3 сабаққа қатысуға міндетті; 

3) Академияда 7 жылдан астам педагогикалық өтілі бар оқытушы оқу 

жылы ішінде кемінде 2 сабаққа қатысуға міндетті. 

 

3. Сабаққа қатысушының құқықтары мен міндеттері 

 

7. Сабаққа қатысушы тұлғаның құқықтары: 

1) сабаққа қатысушы аталған сабақта қолданылатын оқу-жоспарлау 

құжаттарымен, әдістемелік ұсынымдармен және оқытудың дидактикалық 

құралдарымен танысуға құқылы; 

2) сабақ аяқталып, талданғанда сабақтың жағымды және жағымсыз 

жақтарын айтуға құқылы. 

8. Сабаққа қатысушы тұлғаның міндеттері: 

1) сабаққа қатысушы қатысу ниеті туралы оқытушыға алдын ала 

(кемінде 1 күн бұрын) хабарлауға міндетті; 

2) оқу аудиториясына сабақтың басталуына кемінде 5 минут қалғанда 

келуі керек; 

3) сабақ барысында оқытушының және білім алушылардың жұмысына 

кедергі жасамауы керек; 

4) сабақ күнінен кейін 3 күннен кешіктірмей оқытушымен сабақты 

талқылау, пікірді кафедраның өзара сабаққа қатысу журналына жазу. 

Жазбада оқыту сапасын арттыру бойынша ұсыныстар мен нұсқаулықтар 

жан-жақты талданған болуы керек. 

 

4. Сабақ өткізушінің құқықтары мен міндеттері  

 

9. Сабақ өткізуші тұлғаның құқығы: 

1) оқытушы келу күні мен сабақ түрін келісуге құқылы (педогогикалық 

бақылаудың кенеттен өткізілетін түрін қоспағанда); 

2) сабақты талқылағанда өз пікірін білдіруге; 

3) өткізілген сабақ бойынша жазбамен танысуға. 

10. Сабақты өткізген тұлғаның құқықтары: 

1) объективті себептерсіз оның сабақтарына қатысуға кедергі жасамау; 

2) аталған сабақта қолданылатын оқу-жоспарлау құжаттарын, 

әдістемелік ұсынымдар мен оқытудың дидактикалық құралдарымен 

таныстыруға; 

3) өткізілген сабақты сабаққа қатысушының қойған мерзімінде 

талқылауға қатысуға (сабақ өткізілген күннен 3 күн кешіктірілмей). 

 

5. Академия профессорлық-оқытушылар құрамының өзара 

сабаққа қатысуы  

11. Өзара сабаққа қатысу Академияның профессорлық-оқытушылық 

құрамымен, факультет оқытушы-әдіскерлерімен жүзеге асырады. 

Өзара сабаққа қатысу жеке (бір оқытушымен) және ұжымдық (екі 

немесе одан да көп оқытушымен) жүзеге асырылуы мүмкін. 

Өзара сабаққа қатысуға бір кафедраның оқытушылары да, оқытылатын 

пәндердің бейіні мен бағыты бойынша сәйкес келетін кафедра оқытушылары 

да жүзеге асыра алады. 

12. Өзара сабаққа қатысудың негізгі міндеттері: 

1) жаңадан бастаған оқытушыларға кәсіби біліктілігін арттыруға 

көмектесу; 

2) жетекші оқытушылардың сабақ өткізу тәжірибесін зерделеу; 

3) оны жалпылау және тиімді әдіс-тәсілдерді оқу-тәрбие жұмысының 

өзіндік тәжірибесіне енгізу бойынша оқытушылардың тәжірибесін зерделеу; 

4) оқытудың техникалық құралдарын, көрнекі құралдарды, оқытудың 

инновациялық технологияларын және т.б. қолдану тәжірибесін зерделеу; 

5) педагогикалық шеберлікті арттыру шарттарының бірі ретінде оқу 

сабағына талдау жүргізу дағдыларын жетілдіру. Басқаның жұмысын 

талдауды үйрену арқылы ғана сіз өзіңіздің іс-әрекетіңізден хабардар бола 

аласыз, оған сыни тұрғыдан қарап, қажетті қорытынды жасай аласыз.  

13. Оқу сабақтарының негізгі формаларын талдаудың шамалас 

(ұсынылатын) нысаны: 

1) Дәріс сабағына қатысқанда: 

оқытушыда жұмыс материалдарының болуы (дәріс тезисі, конспектісі 

немесе мәтіні), көрнекілік құралдары (слайдтар, кестелер, бейнефрагменттер 

және т.б.); 

баяндаудың жүйелілігі, логикалық үйлесімділігі, кіріспе бөлігінің 

болуы, көтерілген мәселелердің әрқайсысы бойынша қорытынды және 

жалпы қорытынды; 

мазмұнның ғылымилығы, өзектілігі; 

мәселелі талдаудың деңгейі; 

дәріскердің басқа тақырыптар мен пәндерді оқуда алған біліміне 

негізделу қабілеті, т.б. пәнішілік және пәнаралық байланысты жүзеге асыру; 

тыңдаушылардың бейінін (мамандығын) ескеру; 

дәріскердің сөйлеуі, баяндаудың қолжетімділігі мен қарқыны, 

конспектілеу мүмкіндігі; 

дәріскердің аудиториямен байланысын сақтай білуі, білім 

алушылардың танымдық белсенділігін ынталандыру; 

мақсаттылығы, көрнекі құралдар мен техникалық оқыту құралдарын 

пайдаланудың әдістемелік сауаттылығы; 

білім алушылармен конспекті жүргізілуі. 

2) Семинар сабағына қатысқанда: 

сабақ өткізу жоспарының болуы; 

сабақтың әдістемелік деңгейі, қолданылатын әдістер, тәсілдер, 



Учебно-методический центр 

 

құралдардың жоспарланған мақсаттарға сәйкестігі; 

оқытушының қойылған сұрақтарды шығармашылықпен талқылауды 

ұйымдастыра білуі, талқылау барысын бағыттай білуі; 

білім алушылардың сабаққа дайындығы, олардың белсенділігі, 

талқылауға ұсынылған оқу материалын жеткізе білу, қорытынды жасай білу; 

білім алушылар дайындаған рефераттардың, баяндамалардың, 

хабарламалардың деңгейі; 

білім алушылардың кодекстерді, құқықтық құжаттарды, қосымша 

әдебиеттерді пайдалануы; 

сабақтың практикалық бағыттылығы, білім алушылардың бейінін 

(мамандығын) ескере отырып, статистикалық материалдарды, жағдаяттық 

тапсырмаларды пайдалану; 

шығармашылық ойлауды дамытуға сабақтың бағыты; 

білім, білік және дағдыны білім алушыларды бақылаумен қамту 

дәрежесін бақылай отырып ұйымдастыру; 

өзіндік оқуға тапсырмаларды қоюдың көлемі мен әдістемесі. 

3) Практикалық сабаққа қатысқанда: 

сабақ жоспарының болуы, сабақты материалдық қамтамасыз етудің 

дайындық дәрежесі; 

сабақтың әдістемелік дамуының қолжетімділігі мен сапасы; 

әдістемелік деңгейі мен сабақты ұйымдастыру деңгейі; 

білім алушылардың сабаққа дайындық деңгейі, практикалық есептерді 

шешуге қажетті теориялық материалды тыңдаушылардың меңгеру дәрежесі, 

өз бетінше қорытынды жасау, негізделген шешім қабылдау қабілеті; 

сабақты қолданбалы бағдарлау, ресми құжаттаманы дайындау, арнайы 

техникалық құралдарды қолдану дағдыларын қалыптастыру; 

оқытушының білім алушылармен жұмысын белсендіру, жұмыстың 

оңтайлы қарқынын сақтау қабілеті; білім алушылардың жеке ерекшеліктерін 

ескеру; 

сабақ соңында білім алушылардың іс-әрекетін бақылау және бағалау 

әдістемесі. 

4) Басқа сабақтың түрлеріне барған уақытта (зертханалық сабақтар, 

жаттығулар, іскерлік ойындар): 

сабақ өткізу жоспарының болуы, сабақты материалдық қамтамасыз ету 

дайындығының деңгейі; 

білім алушылардың әдістемелік материалдармен және әдебиеттермен 

қамтамасыз етілуі; 

сабақтың әдістемелік деңгейі және ұйымдастырылу деңгейі; 

тапсырма көлемінің оны орындауға берілген уақытқа сәйкестігі; 

білім алушылардың жұмысты орындауға дайындығын тексеру; 

оқытушының сабақ қарсаңында білім алушылардың өзіндік 

дайындығына әдістемелік жетекшілікке қатысуы; 

білім алушылардың сабақ үдерісіндегі жұмысы (білім алушылардың 

белсенділігі, тәжірибелік тапсырмаларды шешуде алған теориялық 

білімдерін қолдануы, өздерінің әрекеттерін дәлелдеуі және т.б.); 

оқытушының сабақ барысында жұмысты ұйымдастыру біліктілігі; 

сабақтың қорытындысын шығару, білім алушылардың іс-әрекетін 

бағалау нысаны; 

жұмысты орындау сәтіндегі қауіпсіздік ережелерін сақтау. 

14. Жауынгерлік, физикалық және тактикалық-арнайы дайындық 

сабақтарына барған кезде ерекше назар аударылады: 

1) оқытылатын материалдың қолданыстағы жарғыларға, 

нұсқаулықтарға сәйкестігі; 

2) жарғы талаптарын орындауда оқытушының жеке үлгісі; 

3) оқытушы берген командалардың дұрыстығы, анықтығы және 

түсініктілігі және оларды білім алушылардың орындауы; 

4) білім алушылардың сыртқы түрі, нысандық киімі, саптық 

дайындығы. 

 

6. Өзара сабаққа қатысу нәтижелерін бақылау және есеп беру 
 

15. Кафедраның өзара сабаққа қатысу кестесінің орындалуын 

бақылауды кафедра бастығы жүзеге асырады, өзара сабаққа қатысу 

нәтижелері тоқсан сайын кафедраның отырыстарында қаралады. 

16. Академияның профессорлық-оқытушылық құрамының, 

факультеттің аға оқытушы-әдіскерлерінің жоспарланған өзара сабаққа 

қатысуы талдау түрінде тиісті кафедраның арнайы журналында (өзара 

сабаққа қатысу журналында) тіркеледі. 

17. Сабақтарға өзара барудың жиынтық нәтижелері кафедра мен 

факультеттің жылдық есебінде көрсетіледі.  

 

7. Оқу үрдісін ұйымдастырушылық қамтамасыз етуде 

педагогикалық іс-әрекетті бақылау 

 

18. Педагогикалық қызметті бақылау оқытушының оқу-тәрбие үрдісін 

бұзу фактілерін анықтауға бағытталған. Оқыту қызметін бақылауды 

факультет басшылығы, аға оқытушы-әдіскерлері жүзеге асырады. 

20. Оқытушының оқу үрдісін бұзуы оқу процесінің жоспарынан 

ауытқуы болып саналады.: 

1) оқытушы кесте бойынша сабаққа 5 минуттан артық кешігіп келсе; 

2) сабақ кестесіне сәйкес сабаққа келмеу; 

3) оқу процесінің кестесін және сабақ кестесін бұзу (сабақ күнін, 

уақытын немесе аудиториясын ауыстыру); 

4) кесте бойынша сабақты уақытынан бұрын аяқтау; 

5) оқу сабағын бөтен адамның жүргізуі (кафедра бастығының аталған 

пәнді жүргізетін, тілді меңгерген өзге оқытушыны қоспағанда) және т.б. 

21. Бақылауды жүзеге асыратын қызметкер оқу процесінің бұзылуы 

фактісін анықтаған кезде Академия басшылығына оқу процесінің бұзылуы 

туралы баянат береді. Баянатта көрсетіледі: 

1) факультет; 

2) курс, оқу тобы; 

3) тексеріс жүргізу уақыты; 

4) оқу үдерісін бұзк нысаны. 

Баянатпен тәртіпке сәйкес танысуға міндеттілер: сабақтың бұзылуына 

жол берген оқытушы, кафедра бастығы, факультет бастығы. 

22. Сабақтың бұзылуына жол берген оқытушы болған жағдай бойынша 

міндетті түрде түсініктеме жазуы керек. 

23. Сабақтың бұзылуына жол берген оқытушыны жауапқа тарту 

бойынша шешім көрсетілген тәртіпте қабылданады. 

 

 

 

 

 

 

 

 


